
 

 

ГОДИШEН ИЗВЕШТАЈ 2019 

  
 

 

 

 

w w w . s l o w f o o d . m k / b I t o l a 



 

www.slowfood.mk................................................ 2 

 

1. ВОВЕД  
 

Здружение за заштита, промоција и едукација за храна „СЛОУ ФУД БИТОЛА“, Битола - е 

невладина, непартиска и непрофитна организација основана во 2011 година, како конвивиум 

т.е. локален огранок на организацијата „Слоу Фуд“. Конвивиумот  е дел од националната и 

интернационалната мрежа на Слоу Фуд присутна во 160 земји во светот. Здружението во 

своите редови вклучува 80  члена.  

Слоу Фуд Битола како здружение на граѓани е претставувано од претседател, а 

организационата структура вклучува и потпреседател, генерален секретар, совет на експерти, 

како и координатори за едукација за храна и координатор за млади.  

Во „Слоу Фуд Битола“ активни се 8 соработници и волонтери, стручни во областа на делување 

на здружението. Тројца се технолози на храна и работат на области поврзани со 

производството и квалитет на храната, останатите се поддршка во комуникација, организација 

и логистика и волонтирање на настаните. 

 

 

 

2. ПРОГРАМСКИ ОПРЕДЕЛБИ  
 

Визија: 

Одржлива храна  базирана на зачувувањето на биодиверзитетот  и традицијата. 

 

Мисија: 

Преку едукација кампањи и промоција, градиме гастрономска култура инспирирана од 

традицијата, разновидните земјоделски производи од локалните производители и знаењето 

на новите генерации за одржлив развој. 

 

 

Опфат и цели: 

 

Конвивиумот во согласност со статутите на меѓународната и националната организација и 

правилниците кои произлегуваат од нив, има ограничена територија на членување и делување 

во општините Битола, Новаци и Могила.  Конвивиумот има за цел да се овозможи секој да го 

ужива правото на пристап и задоволство од храна, без разлика на пол, етничка припадност, 

јазик, религија, политичко мислење и социјална положба. Слоу Фуд го промовира и брани 

суверенитетот во сите негови форми, ја унапредува заштитата на биодиверзитетот и 

почитување на: трудот на производителите, животната средина и здравјето на консументите. 

 

За да се постигнат овие цели, Конвивиумот, делува во однос на: 

• промовирање на филозофијата на Слоу Фуд и конвивиумот со цел да придобијат нови 

членови и поддржувачи; 

• развој на присуството и организирање на локалната мрежа на конвивиумот; 

• развој на  мрежите на Тера Мадре Македонија, Слоу Фуд Млади Македонија и 

заедниците на храна во регионот на делување; 

• развивање и промоција на проекти за заштита на биодиверзитетот; 

• активности за  подобрување на локалната економија и развој на модели на 

производство на храна ипромоција на заеднички групиза  купување и поддршка на 

заедницата; 

• развој и унапредување на едукацијата за храната и  проектите од таа област; 

• развој и спроведување на националните програми и кампањи на Слоу Фуд Македонија 

и меѓународната  Слоу Фуд на територијата на делување; 

• промовирање на иницијативи и  проекти со цел намалување на отпадот; 

• да се промовира практики за заштита на благосостојбата на животните; 

• да се воспостави односи и соработка со владини агенции, плански развоен регион, 

општина, други здруженија, асоцијации на производители, да се придонесе за развој и 

промоција на земјоделството ипроизводство на храна; 

• соработува со други здруженија или организации за заштита на животната средина и 

почитување на природата, неопходен услов за зачувување на нашите гастрономски 

традиции и наследство иза заштита и промоција на различни форми на популарната 

култура и локалната историја; 

• работи за заштита на животната средина, пејсажите, почвата и земјиштето;  

климатските промени, истакнувајќи врската помеѓу производството и потрошувачката 

храна и трошоците за животната средина. 

• воспоставување на соработка со стручни лица од областите на земјоделството, 

гастрономијата, екологијата, социјалните и економските науки, психологијата и 

педагогијата, културата и уметноста, со цел  обезбедување на поддршка на локалните 

и националните иницијативи; 

• одржува врски и промовира иницијативи со други конвивиуми во Македонија и светот; 

• подготвува проектни апликации и управува со проектни циклуси; 

• развива активности за самофинансирање за поддршка на проектите наконвивиумот, 

националната и меѓународната организација; 

 

 

Активности: 

 

За да се постигнат целите, Конвивиумот реализира најразлични активности,  како: 

• утврдување на седиште на конвивиумот со цел да се одговори на потребите на 

членовите и да претставуваместо за средба, размена и  обука; 

• обезбедување на сервис  за регистрација и давање на услуги на членовите; 



 

www.slowfood.mk................................................ 4 

• промовирање на гастрономски и културни иницијативи од било кој вид во полза на 

членовите; 

• промовирање и поддршка на иницијативи со цел да се зачува и да се зајакне 

идентитетот, културната историја на областа во која се врзува специфично 

производство, особено прекузачувување на биолошката разновидност; 

• обезбедуватренинзи за јакнење на капацитетите на членовите за активности на Слоу 

Фуд; 

• организираат настани, изложби, конференции, состаноци, трибини, семинари,за 

постигнување на целите, со вклучување во активностите на членовите, производители, 

готвачи, експерти, активисти  или други лица; 

• организира собирање средства за реализација на програмскитеактивности и тренинзи 

на членовите; 

• поттикне создавање на групи на соработници за проучување и продлабочување на 

интересите на членовите; 

• промовира иницијативи насочени кон скратување на синџирот од производител-

потрошувач; 

• склучува договори со јавни и приватни институции за реализација на курсеви и 

семинари,обезбедување на услуги во рамките на своите цели; 

• организираат колективно купување и дистрибуција на стоки, исклучиво за членовите, 

со почитување на етичките кодекси, солидарноста на членовите и одржливоста на 

животната средина и практична реализација на целите на конвивиумот. 

 

 

 

3.РЕАЛИЗИРАНИ АКТИВНОСТИ   
     

Здружението ги извршува своите активности во согласност со целите на Слоу Фуд, во 

согласност со принципите поставени во Статутите на националната и меѓународната 

организација на „Слоу Фуд“ и стратешките планови и годишната програма, донесена од страна 

на членовите на Слоу Фуд Битола за време на годишното собрание. 

 

1. 13 Март 2019 година – Мариовска авантура  

Дел од членовите на Слоу Фуд Битола на овој ден беа на еднодневно патување низ 

Мариовскиот предел  на - „Мариовска авантура“.  Мариово одсекогаш било привлечно за 

посета па не го исклучија од можноста ни Слоу Фуд Битола. Во оваа „Мариовска авантура“ беа 

посетени неколку места каде се снимаа познати филмови ***** , цркви кои ги има во овој 

предел но неизбежни беа и бачилата со овци од каде потекнува автентичното мариовско 

сирење. Групата на Слоу Фуд Битола имаше можност да поразговара со сточарите од овој крај 

за тоа на кој пат се движи сточарството во овој регион. На крај членовите на Слоу Фуд Битола 

дегустираа јадења во етно ресторан. На трпезата беше поставено мариовското бело сирење, 

вкусните мазници приготвени од страна на домаќинките, овчи јогурт и што друго ако не 

печено јагнешко во фурна.  

 

 

 

2. 19 Мај 2019 година – Едукативна работилница на Слоу Фуд Битола 

Во рамки на проектот „Зелени Училишта за одржлива иднина“ кој беше во реализација на ОУ 

„Стив Наумов“ од Битола, заедно со училиштата од Италија, Грција, Романија, Полска и 

Португалија како дел од Еразмус програмата, во соработка со Слоу Фуд се одржа едукативна 

работилница. Едукативната работилница се одржа во с.Дихово. На оваа работилница децата 

имаа можност да изработуваат фигури од семиња, да дегустираат, да играат квиз со храна, да 

месат леб и на крај имаа можност да прават буковска пипер на традиционален начин.  

 

 

3. 17 Април 2019 година – Годишно собрание на Слоу Фуд Битола  

Слоу Фуд Битола секоја година  одржува годишно собрание на кое се собираат сите членови на 

Слоу Фуд Битоласе презентираат реализираните активности и финансиски извештај од 

минатата година. Исто така на годишното собрание се гласа годишната програма за тековната 

година и се презентираат тековните и идните проекти.  

4. 01 Јули и 14 Септември 2019 година – „Пазар на Фармери„ 

„Пазар на фармери“ е настан кој неколку пати се одржува во пазрот во Нова Битола, на кој 

можешеда сед егустира и купи домашна локална храна, органска храна преработени 

производи.  Понудени директно од производителите со најдобар квалитет и поправични цени. 

Настанот беше во реализација на Слоу Фуд Битола преку проектот „Мобилизација на 

граѓанското општество за поттикнување позитивни општествени промени - МОГО ПОП“ 

спроведуван како дел од проектот „Правна помош и поддршка за зајакнување на капацитетите 

за застапување и одржливост на локални граѓански организации“ на Македонско здружение 

на млади правници. #EUproject #EUfunded #ЕУзаТебе 

 #LegalAdvocacySutainabilitySupportForCSOs Пазарот на фармери бешеподдржан од: Општина 

Битола и ЈП Пазари, Битола. 

 

 

12 Јули 2019 година – Слоу Фуд Битола на Д Фестивал во Дојран  

Слоу Фуд Битола на Д Фестивалот учествуваше со настанот „Диско супа“.  Диско супа 

претсавува настан каде се готви супа со останати намирници од пазарите и маркетите кои 

завршуваат во кантите за отпад. Оваа Диско супа се организира секоја година со цел да се 

подигне свеста кај производителите а и кај консументите да се намали фрлањето на храна и да 

се искористува што повеќе.  

 

 

5. 29 Јули 2019 година – Бирарија 2019  

Во Пациото на Музејот во Битола се одржа првиот настан во Битола кој беше  од ваков тип. 

Бирарија 2019  беше првиот настан посветен на занаетчиско пиво и музика во Битола. 

Присутните имаа можност да дегустираат пива во голем пивски спектар. Настанот беше во 

реализација на Слоу Фуд Битола преку проектот „Мобилизација на граѓанското општество за 

поттикнување позитивни општествени промени - МОГО ПОП“, а спроведуван како дел од 

проектот „Правна помош и поддршка за зајакнување на капацитетите за застапување и 

одржливост на локални граѓански организации“ на Македонско здружение на млади 

правници. Дополнително беше поддржан и од Горска, Водовод, Нискоградба, Пиводром, 

Сакам пиво и Slow Beer.  

 

6. 13 Декември 2019 година – Боемски вински салон 2019  

Во народниот театар во Битола се одржа и второто издание на Боемски вински салон 2019. 

Овој настан е прогласен како најбоемскиот и најхедонистичкиот настан во Битола – со 

учествона 20 винарии кои понудија за дегустација преку 100 етикети на вино, а можеа да се 

дегустираат и дестилати, маџун, месни и млечни производи, јаткасти плодови и мед. Настанот 

беше во организација на Слоу Фуд Битола, а поддржан од Општина Битола и Горска вода.  

 

7. 20-23 Септември во Бра - Слоу Фуд Битола на Cheese 2019  

Cheese e биенален настан кој е познат како фестивал на сирењето.  Оваа година Слоу Фуд 

Битола по петти пат беше учесник на овој настан. Мотото оваа година беше „природно е 

возможно“. На ова издание Слоу Фуд Македонија го презентираше „Жолтото сирење“ на: - 

Мартин Трајковски, „Старото огниште“, с.Петралица, Крива Паланка (одовчо млеко) – Давид 

Неделковски, „Кози, млеко, планина“, с.Раштак, Скопска Црна Гора (од козјомлеко).  

 

 

8. 18 и 19 Октомври - Слоу Фуд Салон  

На 18 и 19 Октомври во скопје во Александар Палас се одржа првиот Слоу Фуд Салон. 

Целта на настанот беше да ги промовира малите производители на висококвалитетни 

производи кои треба да ја валоризираат вредноста преку своето знаење и труд. Со 

одржување на овој Слоу Фуд Салон се даде поттик на за креирање на позитивна клима за 

развој на малите производители и збогатување на понудата на производи на пазарот. На 

овој настан повеќе од 100 производтели ги изложија своите производи, ги раскажаа своите 

приказни на посетитетилите, а тие имаа можност од прва рака да ги дегустираат нивните 

производи.  

 

 
 

 

 

 

 

 4. КОМУНИКАЦИИ 

 

„Слоу Фуд Битола“ своите активности ќе ги комуницира со локалните медиуми, со кои редовно 

соработува. Исто така ќе ги комуницира по електронски пат на меил, њузлетери и своите 

комуникациски канали на националната страница, својот блог и страниците на социјалните 

мрежи. 

 

Блог: 

www.slowfood.mk/bitola 

 

Facebook: 

https://www.facebook.com/slowfood.bitola/ 

 

Twitter: 

https://twitter.com/slowfoodbitola 

 

5.ФИНАНСИСКИ ИЗВЕШТАЈ   
 

http://www.slowfood.mk/bitola
https://www.facebook.com/slowfood.bitola/
https://twitter.com/slowfoodbitola

6. КОНТАКТ   
 

Николче Николовски 

Претседател на здружението 

070/922-429 

nikolce.n@slowfood.mk 

 

адреса: 

„Слоу Фуд Битола“ 

Ул.Климнет Охридски 33/35 

7000 БитолаМакедонија 

www.slowfood.mk/bitola 

 

 

mailto:nikolce.n@slowfood.mk
http://www.slowfood.mk/bitola

